
 Ushbu maqolada yuqori sinf oʻquvchilarining insho yozish 

texnikasi oshishi va yanada rivojlanib, shakllanishida ona 

tili darslarining ahamiyati ham katta ekanligi yuzasidan 

mulohazalar yuritilgan boʻlib, insholar turlarining oʻziga 

xos ekanligi bilan ifodalaniladi. Shuningdek, maqolada 

adabiy insholarning yaratilishi bilan erkin insholar 

oʻrtasidagi farqli jihatlar qolaversa, adabiy-badiiy 

insholar ham izohlangan. Insholar tarkibida keluvchi 

kirish qism, asosiy qism va xulosaviylikning yozuv 

texnikasi bilan oʻzaro aloqadorligi yuzasidan qarashlar 

mavjud. 

Maktab taʼlimining asosiy gʻoyalaridan biri bu oʻquvchi yoshlarga sogʻlom fikrlash 

qobiliyatlarini singdirish, ularning erkin ijodiy qobiliyatlarini yanada oshirish boʻlib, bu 

borada insho yozish texnikasining ahamiyati katta ekanligi bilan xarakterlanadi. Insholar 

asosan, oʻquvchi yoshlarni fikrlashga, oʻylashga chorlashi bilan ajralib turadi. Shuning uchun 

ham oʻquvchilarning kreativ fikrlash qobiliyati insholarda namoyon boʻladi. Buning sababai 

shundaki, oʻquvchilar orasida ijodiy qobiliyatga ega boʻlgan isteʼdodlarning koʻzga tashlanishi, 

ular bilan ishlashilish yuzasidan boshlangʻich tushunchalar aksariyat hollarda insholar orqali 

nomoyon boʻladi. “Insho yozdirishdan maqsad o‘quvchilarning yozuv savodxonligini oshirish, 

ularni har qanday murakkab fikr-mulohaza va his-tuyg‘ularni tushunarli, savodli hamda 

ta’sirli qilib ifodalab berishga o‘rgatishdan iboratdir. Shu boisdan insho yozish tilning 

grammatik qoidalariga uzviy bog‘langan. Hozirga kelib o‘quvchilar orasida savodxonlik 

darajasining keskin pasayib ketishiga asosiy sabablardan biri shuki, tilimizning imlo qoidalari, 

grammatik normalarini ishlab chiqishda hamisha ham chuqur ilmiy asoslarga 

tayanilmagan”.[1] 

Maktab oʻquvchilarining yuqori sonf oʻquvchilari bilan dars tizimining muvofiqlikda 

tashkil etilishi ularning ujodiy fikrlash qobiliyatining yorqin namoyon boʻlishi, isho yozish 

qonuniyatlarining oʻzlashtirilishi barobarida, egallangan bilim va koʻnikmalarga amal qilishi 

bilan asoslanadi. Shunga koʻra insholar quyidagi turlarga boʻlinadi: 

1. Adabiy insholar; 

2. Adabiy-ijodiy insholar; 

3. Erkin isholar. 

Haqiqatdan ham, insholar yuqori dinf oʻquvchilarining insho yozish texnikasining 

oʻzlashtirilish darajasiga koʻra adabiy, adabiy-ijodiy, erkin insholarni yaratishda ona tili 

darslarining ahamiyati yuksak baholaniladi. Oʻquvchilar yozayotgan inshoning mazmun-

mohiyatiga koʻra har qanday mavzu asosida boʻlishi mumkin, biroq, insho yozish texnikasi va 

qonuniyatlari oʻrgatiluvchi fan bu ona tili drarslaridir. Shunga koʻra insho yozishning ham 

oʻziga xos maʼlum darajadagi qonun-qoidalari mavjud boʻladi. “Ma’lumki, esse erkin fikrning - 

mustaqil tafakkurlarning mahsuli. U ijod. Ona tili va adabiyot darslarida insho yozish ham 

ijod.Insholarning bu ikki turi oʻrtasidagi tafovut unchalik katta emas. Bugun ona tili va 

adabiyoti darslari oldiga oʻz fikrini ogʻzaki va yozma tarzda toʻgʻri va ravon bayon qiladigan, 

kitobxonlik madaniyati shakllangan, mustaqil va ijodiy fikrlay oladigan, oʻzgalar fikrini 

anglaydigan – muloqot va nutq madaniyati rivojlangan shaxsni kamol toptirishdek yuksak 

vazifa qoʻyilgan”.[2] Insho yaratishda rejalar qonuniyatiga amal qilish, qolaversa, xulosaviy 

qismning yakunlivchi tarkibiy qism ekanligini nunutmagan holda unda bildiriladigan 

fikrlarning qatʼiy ekanligi, teranligi bilan ajralib turadi. 

Epigraf. Epigraf yozilayotgan insholarning sarlavhasiga muvofiq keluvchi jumla yoki 

jumlalar jamlanmasi boʻlib, inshoning mazmun mohiyati, asosiy gʻoyalarini ochib berishda 

qoʻllaniluvchi tarkibiy qism hisoblaniladi. Insholarda imloviy savodxonlik darajasi oʻquvchi 

yoshlarning ona tili darslarida oʻrgangan bilim va koʻnikmalarining shakllanishida ona tili 

darslarining ahamiyati katta ekanligi anglashiladi. “Insho tayyorlash jarayonida u yoki bu 

usulning keng tarqalishi, birinchi navbatda, tadqiqot maqsadi va mavzusiga bogʻliq. Demak, 

agar tadqiqot mavzusi qandaydir muammoli vaziyat boʻlsa, uni tadqiq qilish maqsadga 

muvofiq boʻladi nazariy usul... Agar jurnalistik qiziqish mavzusi shaxsga aylangan boʻlsa, unda 

uning xarakterini ochib berish toʻgʻri boʻladi. Badiiy uslub koʻproq aytishga imkon beradi 

tabiiy ravishda Inson psixologiyasiga kirib borish, hech qanday tasavvurga ega boʻlmagan 

holda, har qanday odamning, shu jumladan inshoning qahramonining yaxshi yoki yomonligini 

baholash qiyin”.[3] 

Insholar ahamiyatliligi jihatidan bir necha tamoil va oʻziga xosliklarga ega. Ular 

quyidagicha: 

- Oʻquvchilarning kreativ fikrlashini oshirish; 

- Ona tiliga oid qonun qoidalarga amal qilishini tekshirish; 

- Mavzuning ochib berishlik darajasi; 

- Mavzuga nisbatan shaxsiy munosabat bildira olish; 

- Inshoning yangilik boʻyoqlari bilan boyitilgan ekanligi. 

Insholarning yaratilishiga koʻra erkin turdagi insholar sarlavhasi,  tarbiyaviy-axloqiy 

jihatlari bilan ajralib turadi. Adabiy insholar esa adabiy-badiiy asar qahramonlariga tavsif, 

izohlar bilan boyitilgan tartibda amalga oshiriladi. Oʻquvchilarning insho yozishi davomida 

yoʻl qoʻyishi mumkin boʻlgan xatolar bilan ishlashish, ularning oldini olishda oʻqituvchining 

mahorat darslari, qolaversa insho yaratish boʻyicha mahorat darslari ham ahamiyatlidir. Ona 

tili darslarida oʻquvchilarning yozuv texnikasi bilan ishlashish, ularga soʻzlarning badiiy 

mahorati, ijobiy-salbiy boʻyoqdorlikka ega boʻlishi kabilar yuzasidan tushunchalarning berib 

oʻtilishi lozim. Shuningdek, har qanday inshoning uch tarkibiy qismi: kirish qism, asosiy qism 

va xulosaviylikka qatʼiyaan amal qilishi lozim. Shuni aytish mumkinki, rejalar tarkibi ham 

mazmunan bir biriga yaqin boʻlmagan,  mavzu doirasidan chetlashmagan holatda rejalar 

tarkibining tuzilishi, mavjud epigraflarning xohishga tayangan holda ifodalanishi ham 

muhimdir. Insho tarkibida asosiy qismning masalalar bilan ishlashilishda toʻgʻridan-toʻgʻri 

eʼtibor qaratilubchi masala, vaziyat va holatlarga subyektiv munosabat bildirish ham 

oʻquvchilarning ona tili darslarida egallagan bilim va koʻnikmalarida namoyon boʻladi. 

Xulosa qilib aytish mumkinki,  insholar yaratilish tarixi, ifoda xususiyatlariga koʻra 

oʻquvchi yoshlarning individual tarzda rivojlanishida bosh boʻgʻin vazifasini bajaradi. Bu 

borada, shuni aytish mumkinki, yozma nutq shaklining oʻsishi, rivojlanishining toʻgʻridan-

toʻgʻri nazorat qilish shakli bu insho yozish bilan belgilanadi. Insholarning belgilangan tartib-

qoidalarga mos ravishda yozilishi, mazmun-mohiyatining subyektiv munosabat niqtayi 

nazariga asoslangan holatda  ochib berilishi ham oʻziga xoslikni keltirib chiqaradi. Insholar 

nafaqat yozuv texnikasining rivojlanishiga balki, oʻquvchi-yoshlarning kreativ fikrlash 

qobiliyatining oʻsishiga xizmat qiladi, deyish mumkin. 

